
AMICALA DAI PATOISAN DE SAVEGNI, FORI ET EINVERON

Tenâbllia dâo 17.8.1991, à Fori"

L'è Jean-Louis Chaubert, lo vice-presideint, qu'a mena lou mouâ
du que lo presideint, François Lambelet, îre vìa pè Iè z'Allemagne
avoué Iè tyâ-cai'on dâi lotos.

N'ein z'u lo dèlâo dè pèdre Geneviève Favre dè Vè-lo Motî, la

fenna à l'ami Metsî, qu'a modâ po on ciè plye bî. Frèderî Dâoboû
fîte se 90 an et lo vice-presideint lo remâche bounadrâi po tot cein

que l'a fé po mantenî lo patois... et fâ oncora du que l'écrit dâi
galése poésî ein patois su Iè papâi. F. Dâobou l'a âovrâ qu'on sâcro

po prepara lo Dicchounéro dâo patois vaudois et écrire dâi tant gale
verbà po l'Amicâla tandu mé dè 20 an. Santâ à clIî erano patoisan.
Noûtron ami Reynold Retsâ et sa fenna Marie l'ant fîtâ Iè 60 an de
mariâdzo et la petita chorâla dâi patoisan a tsantâ por leu. pè Ropraz,
lo 700iéme anniversèro de la Confèdèrachon sarà fîtâ Iè 27 - 28 et 29
dè stteimbro. Lâi arâ onna fîta dâi récolté avoué onna parârda la

demeindze. L'ant cria Iè patoisan, que l'aullant tsantâ. La petita
chorâla dusse assebin alla tsantâ à Losena po la pèrotse de Bellevaux,
pu à Pouâidâo po Iè z'Amouâirâo.

Po lo petit-goûtâ, Dama Bluvetta Golay avâi prepara quegnu et
bombenisse de sorta qu'ant redzoyî tsacon. Macî à li. Et pu, n'ein
accutâ avoué plliésî dâi galése poésî, dâi tsant, dâi conto et dâi gan-
doise qu'ant reboulyî Iè tieu et fé à recafâ Iè dzein. N'ein passa lé'nna
bin galésa vêprâ.

La redzipetta : M.-L. G.

